
Agardando respostas de Pequin

Description

A noticia sobre a viaxe do presidente do Goberno espafiol a China foi vista inevitablemente no contexto da guerra a
Ucraina, especialmente porque ao cabo dun ano de mutismo, no primeiro aniversario da gran invasion rusa, o goberno
chinés fixo publica a sta posicion sobre a resolucion politica da crise ucraina. Efectivamente, ao comezo da reunién con
Xi, P. Sanchez puxo sobre a mesa a posicion do presidente de Ucraina, V. Zelenskii, compartida pola Unién Europea, para
rematar a guerra “ilegal e inxusta”, reivindicando o respecto & soberania nacional e a integridade territorial do pais.

Como era de agardar, o presidente chinés evitou referirse explicitamente a Ucraina e falou de “turbulencias internacionais”
e, en xeral, de contribuir & paz e ao desenvolvemento do mundo. Fixo iso coa mesma ambiguidade e falta de concrecion
gue caracterizan o documento sobre a “Posicién de China sobre a resolucion politica da crise ucraina”.

Este documento de doce puntos non € un plan para resolver a crise, senon unha declaracion de principios xerais que
poderian ser a base de regulacién, pero non esta claro a quen nin como se debe aplicar. No primeiro punto proclama o
respecto & soberania de todos os paises, 0 que por si mesmo resulta impracticable, xa que a vision rusa da sUa soberania
esténdese sobre as 5 rexions ucrainas anexadas.

O segundo punto, o abandono da mentalidade da Guerra Fria, soa moi correcto, no sentido de non construir a seguridade
dun pais ou dunha rexion a costa doutros ou expandindo bloques militares, pero estéa fora de lugar e tempo: neste conflito
non existen dous bloques co seu enfrontamento ideolédxico, que foi a situacion durante a Guerra Fria. O problema é que a
Federaciéon Rusa non se reconcilia co feito de ser s6 unha das ex republicas soviéticas e cre con dereito a reclamar a
capacidade de mando sobre todo o que era a Unidén Soviética e o seu bloque.

Os puntos 3r e 4t, cese das hostilidades e recuperacion das negociacions de paz, xa fan referencia & guerra e & paz, non
dun ‘conflito’. Con todo, son abstractas e non permiten entender a quen hai que deter para poder falar de paz. A suxestion
da seguridade das centrais nucleares (70) resulta baleiro, porque igualmente non menciona a invasion rusa que
intencionalmente puxo en perigo centrais nucleares ucrainas.

A resolucion da crise humanitaria (5°), a proteccion de civis e prisioneiros de guerra (6°) son medidas imprescindibles,
deben levarse a cabo de forma independente ou a pesar das circunstancias, pero como tales non detefien a guerra. O
mesmo se pode dicir sobre a promocién da reconstrucion postconflicto (120): carece de sentido, mentres non se fan pasos
reais para deter a guerra. Sen estes pasos, 0 mantemento da exportacion de cereais (90) e a estabilidade das cadeas
industriais e de subministracién (110) non impediran a prolongacién da guerra. A sGa vez, o cese de sancions unilaterais
(100) favorecera claramente ao agresor, pero segundo a opinién de China, Rusia non o é.

O punto da posicion de China que realmente aporta ao feito de que a guerra non escapa, € a reducion de riscos
estratéxicos (8°), é dicir, a oposicion ao uso de armas nucleares, a prevencion da sta proliferacion. Xi insistiu nisto na sta
reunién con Putin en Samarcanda o ano pasado, e tamén o declarou oficialmente durante a sla recente visita a Moscova.

En calquera caso, os esforzos a favor da paz por parte de China non aportan ningun progreso visible, ademais, despois da
reunion dos lideres de ambos os paises, produciuse unha escalada das hostilidades na fronte da guerra. Parece que
despois de encontros persoais con Xi, Putin sinte mais forte a firme abstencion de China de condear ao agresor ruso en
foros internacionais.

